
және неміс тілдері кафедрасының доценті 

Реферат Қазақ этносы өкілдерінің дәстүрлі құндылықтары мен мәдени 

маңызды шындықтарын концептуализациялау жолдарын сипаттау 

қазақ тілі мен мәдениеті иелері тілдік санасының 

этнопсихолингвистикалық зерттеуін көздейді, ол ассоциативті 

өрістердің гештальттарын модельдеу және қазақ мәдениетінің 

негізгі құндылықтарының сөздігін құрастыру үшін жаппай 

ассоциативті эксперименттер жүргізуді талап етеді. 

Қазақ мәдениетінің негізгі құндылықтарын зерттеу құнды ақпарат 

көзі және қазақ этносы өкілдерінің тілдік санасының мазмұнын 

және оның ұлттық-мәдени ерекшеліктерін анықтаудың тиімді 

жолы болып табылады. Мәдени әмбебаптар табиғат пен қоғамды 

түсіну үшін категориялық-концептуалды матрицаны анықтайды, 

демек, этикалық сананың, оның ішінде тілдік сананың 

категорияларын белгілейді. 

Зерттеудің маңыздылығы гуманитарлық білімнің 

антропоцентристік парадигмасы аясында адамның дүниені 

қабылдауы мен оның тілдік бейнеленуі арасындағы байланысты 

зерттеуге деген сөзсіз қызығушылықпен, қазақ тіліндегі негізгі 

құндылықтар мен қазақ тілі мен мәдениеті иелерінің тілдік 

санасындағы қазіргі кезеңдегі мәдени-маңызды шындықтардың 

этникалық ерекшеліктерін анықтау маңыздылығымен, сонымен 

қатар этнолингвистикалық, әлеуметтік және мәдениетаралық 

зерттеулердің аясын кеңейтуді көздейтін қазақ тіліндегі 

эмпирикалық материал бойынша зерттеу және нәтижелер (өнім) 

алудың ғылыми-әдістемелік құралдарын әзірлеу қажеттілігімен 

айқындалады. Республикада және шетелде теңдесі жоқ қазақ 

мәдениетінің негізгі құндылықтарының сөздігі (соның ішінде 

ассоциативті зерттеулер негізінде) үшін бірегей материалды 

жинақтау және жүйелеу қазақ тілі мен мәдениетін қалың 

жұртшылық арасында кеңінен насихаттауға және әртүрлі этностар 

мен мәдениеттердің өкілдерімен табысты мәдениетаралық өзара 

әрекеттесуге ықпал етеді. 

Мақсаты Қазақ этносы өкілдерінің тілдік санасындағы дәстүрлі негізгі 

құндылықтар мен мәдени маңызды шындықтарды 

концептуализациялау жолдарын сипаттау. 

Күтілетін 

нәтижелер 

Қазақ этносы өкілдерінің мәдени-менталды ерекшеліктері мен 

адамгершілік нормаларын айқындайтын ынталандырушы 

сөздердің тізімі жасалады. 

Ынталандырушы сөздерге реакция алу үшін қазақ тілі мен 

мәдениеті иелерімен жаппай ассоциативті эксперименттер 

жүргізіледі. 

Тілдік санада көрініс тапқан қазақ мәдениетінің негізгі 

құндылықтарының (жалпы адамзаттық және этноспецификалық) 

гештальттары модельделіп, одан туындайтын ассоциативті 

реакциялар түсіндіріледі. 



Монографияға (ассоциативті сөздік) материал дайындалады, 

мақалалар жариялау арқылы зерттеу нәтижелері ғылыми ортада 

және қалың көпшілік арасында танымал етіледі. 

